
KICHIK MAKTAB YOSHIDAGI O`QUVCHILARNING TANQIDIY 

FIKRLASH QOBILYATINI RIVOJLANTIRISH 

 

Dehqonova Xilola 

FarDU talabasi 

 

Annotatsiya: ushbu maqolada kichik maktab yoshidagi o`quvchilarning tanqidiy 

fikrlash qobilyatini rivojlantirish metodlari haqida qisqacha fikrlar yoritilgan.   

Kalit so’zlar: tanqidiy fikrlash, mustaqil fikrlash, tanqidiy tahlil, o`quv jarayoni, 

murakkab fikr, fikrlash jarayoni.  

 

Hozirgi kunda yurtimiz rivojlanishining asosi qilib sharqona  ta’lim-tarbiya 

mazmunini o’zida mujassam etgan ta’lim muassasalarimizdagi o’quvchilarimizga buyuk 

mutafakkirlarning Xorazmiy, Beruniy, Alisher Navoiylar ta’kidlaganlaridek, mustaqil 

tanqidiy fikrlashga o’rgatishva ushbu tanqidiy fikrlash jarayonida olingan bilimlar tayyor 

holda olingan bilimlarga qaraganda afzalroq ekanligini tushuntirish bugungi kundagi 

glaballashuv davrida muhum ahamiyat kab etadi. Shu o’rinda Prizidentimiz 

Sh.M.Mirziyoyevning quyidagi fikrlarini esga olsak: ,, Tanqidiy tahlil , qat’iy tartib-

intizom va shaxsiy javobgarlik har bir rahbar faoliyatining kundalik qoidasi bo’lishi 

kerak” O’sib kelayotgan yosh avlodlarimizni davlatimiz rahbari aytganlaridek shaxsiy 

javobgarlik va tanqidiy fikrlash ruxida tarbiyalaydigan bo’lsak o’ylaymanki  bu yoshlar 

kelgusida vatan ravnaqiga o’z hissasini qo’shadigan , fidokor, jonkuyar kadrlar bo’lib 

yetishadilar. Tanqidiy fikrlashni rivojlantirish oson ish emas, albatta. Buning uchun 

o’qituvchilardan ko’p narsa talab qilinadi. Chunki tanqidiy fikrlash bu ma’lum yosh 

davrigagina xos, tugaydigan va esdan chiqariladigan jarayon emas. Tanqidiy fikrlashga 

olib boradigan aniq yo’l ham yo’q va bunga har bitta tanqidiy fikrlovlovchi o’zining 

dunyoqarashidan kelib chiqqan xolda o’zlashtirishi mumkin. Tanqidiy fikrlash 

atamasidan pedagogik muhitda anchadan beri foydalanib kelinadi va turli pedagoglar 

buni xilma-xil tarzda tushunadilar. Ko‘pchilik o‘qituvchilar va metodistlar uchun tanqidiy 

fikrlash «yuqori tartibdagi» fikrlashni bildiradi. Tanqidiy fikrlash – bu mustaqil fikrlash 

demakdir. Axborot tanqidiy fikrlashning natijasi emas, balki uning boshlanishidir. Bilim 

odamni tanqidiy fikrlashga undovchi motiv bo‘lib hisoblanadi. Ba’zan «bo‘sh kalla bilan 

fikrlash qiyin», deb ham aytishadi. Murakkab fikrni yaratish uchun anchagina «xom 

ashyo» - dalillar, g‘oyalar, matnlar, nazariyalar, ma’lumotlar, konsepsiyalarni qayta 

ishlash zarur.  Har qanday yoshda ham tanqidiy fikrlash mumkin: faqat talabadagina 

emas, balki hatto birinchi sinf o‘quvchilarida ham hayotiy tajriba va bilimlar mavjud 

bo‘ladi. Bolalarning fikrlash qobiliyatlari o‘qitish natijasida yanada takomillashib boradi. 

Hatto juda yosh bolalar ham tanqidiy fikrlash va mustaqil fikrlash qobiliyatiga ega. 

Aynan tanqidiy fikrlash tufayli odatdagi bilish jarayoni alohidalik va anglashuvchanlik,  

qiziquvchanlik, uzviylik va samaradorlik kasb etadi Qiziquvchanlik har qanday tirik 

mavjudotning ajralmas xususiyatidir. Bu xususiyat yosh bolalarda ayniqsa kuchli bo‘ladi. 

Biroq, har qanday bosqichdagi haqiqiy bilish jarayoni talabaning muammoni hal qilishi, 

o‘zining shaxsiy qiziqishlari va ehtiyojlaridan paydo bo‘lgan savollarga javob izlashi 

bilan belgilanadi.  Amerikalik faylasuf va pedagog J.Dyuining aytishicha, agar talabalar 

muayyan muammo bilan shug‘ullana boshlasalargina, ularda tanqidiy fikrlash paydo 

bo‘ladi. «O‘quv jarayonining boshlang‘ich nuqtasi hisoblangan, biror vaziyat yoki 

hodisaga tegishli bo‘lgan eng muhim savol bu hodisa qanday muammoni vujudga 

keltirishini anglatadigan savoldir». «Faqatgina muayyan muammo bilan kurashib, 

murakkab vaziyatdan chiqish uchun o‘zining shaxsiy yo‘lini izlagandagina, o‘quvchi 

haqiqatan ham fikrlaydi». Maktab yoshidagi o’quvchilarda tanqidiy fikrlashni 

rivojlantirish uchun dastavval ularda ushbu ko’nikmalarni rivojlantirishi kerak: 

 tanqidiy fikrlash tajribasini egallashlari uchun vaqt va imkoniyat 

yaratishlari; 

 turli-tuman g’oya va firklarni qabul qilishlari; 

 o’quvchi—yoshlarni o’quv jarayonidagi faolliklarini ta’minlashlari; 

 o’quvchi—yoshlarni kulguga qolmasliklariga ishontirish; 

 har bir o’quvchi—yoshlarning  tanqidiy fikr yurita olishliklariga qodir 

ekanliklariga ishontish; 

 tanqidiy fikrlashning yuzaga kelishini qadrlashlari lozim; 

 o’quvchi—yoshlarning ko’z ongida ,,yakkayu yagona to’g’ri javobni   qabul 

qiladigan mentalitet yo’q ekanligini isbotlab berish va o’quvchi—yoshlarda avvalo 

fikrlash, vaqt, izn , qadrlash, o’zaro fikr almashinuv, tavakkalchilik,rang-baranglik,  

faollik, kabi xislatlarni rivojlantirish va shakllantirishdir.  

Xulosa qilib aytishimiz mumkinki,  tanqidiy fikrlashlarini rivojlantirish uchun  

oʻqituvchi pedagoglar ota-onalar bilan doimiy ravishda aloqani uzmasliklari ham juda 

muhim chunki oʻquvchilar maktabdan tashqari vaqtlarini uyda ota-onasi bagʻrida 

oʻtkazishadi. Bu vaqt mobaynida ularda turli-tuman savollar berishadi . Baʼzi hollarda 

koʻp savollar berishi ota onalarga yoqmasligi mumkin.Lekin har doim bolalarga toʻgʻri 

narsani oʻrgatish va savollariga aniq javob berishlari tanqidiy fikrlashning boshlanishi 

hisoblanadi. Sababi shundaki bola unga notanish boʻlgan narsalar haqida soʻraydi agar 

biz ularga bergan javoblarimiz  qoniqtirmasa ular savol berishmay qoʻyishadi. Bu holat 

esa bolalarda tanqidiy fikrlashlariga chegara qoʻyishni boshlaydi. Chunki qiziqib savol 

bermaydigan boladan tanqidiy fikrlashni kutmasa ham boʻlaveradi. Aslini olganda ota-

onalar ham oʻquvchi-yoshlardan ham oʻqituvchi pedagoglar ham koʻp kitob oʻqishi, 

dunyoqarashini kengaytirishlari lozim. Chunki koʻp kitoblar oʻqish har bir berilgan 

savollarga atroflicha, toʻliq, aniq, fikrini qoʻrqmasdan berishlari uchun shubhasiz 

fundament boʻlishi kerak . 

